
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆ ՊԱՏՎԵՐՈՎ ԻՐԱԿԱՆԱՑՎՈՂ ԴՐԱՄԱՇՆՈՐՀԱՅԻՆ ՄՇԱԿՈՒԹԱՅԻՆ ԾՐԱԳՐԵՐԻ ՄՐՑՈՒՅԹԻ ԱՆՑԿԱՑՄԱՆ

I. ԸՆԴՀԱՆՈՒՐ ԴՐՈՒՅԹՆԵՐ

1. Սույն կարգը սահմանում է Հայաստանի Հանրապետության կրթության, գիտության, մշակույթի և սպորտի նախարարության (այսուհետ՝ նախարարություն) պատվերով իրականացվող մշակութային ծրագրերի մրցույթի (այսուհետ՝ մրցույթ) անցկացման, կազմակերպման կարգը և պայմանները:
2. Սույն մրցութային կարգի պայմանները չեն տարածվում օտարերկրյա միջոցառումներին անհատների և կոլեկտիվների մասնակցության և այլ դրամաշնորհային ծրագրերի վրա, որոնց կարգավորումն իրականացվում է Հայաստանի Հանրապետության մշակույթի նախարարի 2010 թվականի սեպտեմբերի 30-ի «Հայաստանի Հանրապետության մշակույթի նախարարության պատվերով մշակութային ծրագրերի իրականացման ապահովման կարգը հաստատելու մասին» N 647-Ա հրամանով:
3. Մրցույթը կազմակերպվում է հետևյալ ոլորտային շրջանակներում՝

1) տեսա և մեդիա արվեստներ (կերպարվեստ, վիդեոարվեստ, կինոարվեստ (բացառությամբ կինոարտադրության նախագծերի), լուսանկարչություն, դիզայն, դեկորատիվ-կիրառական արվեստ),

2) Կատարողական արվեստներ. թատերարվեստ, երաժշտարվեստ, պարարվեստ.
3) Գրականություն (բացառությամբ հրատարակչական նախագծերի),

4) Ժողովրդական արվեստներ և արհեստներ,

5) Մշակութային ժառանգություն (թանգարաններ և գրադարաններ),  

6) Մշակութային կրթություն։

ՄՐՑՈՒՅԹԻ ԱՆՑԿԱՑՄԱՆ ԱՆՎԱՆԱԿԱՐԳԵՐԸ
4. Մրցույթն անցկացվում է հետևյալ անվանակարգերում`
1)  Տեսարվեստի  ոլորտի նախագծեր և միջոցառումներ (կերպարվեստ, դիզայն, դեկորատիվ-կիրառական, լուսանկարչություն, վիդեոարվեստ)
2)  Երաժշտարվեստի և պարարվեստի ոլորտների նախագծեր և միջոցառումներ
3)  Կինոարվեստին վերաբերող միջոցառումներ (բացառությամբ կինոարտադրության նախագծեր)
4) Թատերարվեստի ոլորտի նախագծեր և միջոցառումներ
5) Մշակութային կրթության նախագծեր և միջոցառումներ
6)  Ոչ նյութական մշակութային ժառանգության ոլորտի նախագծեր և միջոցառումներ
7) Թանգարանային և գրադարանային ոլորտների  նախագծեր և միջոցառումներ 
8) Գրականության հանրահռչակմանն ուղղված նախագծեր և միջոցառումներ:
9) Այլ մշակութային նախագծեր և միջոցառումներ (համապատասխան անվանակարգի բացակայության կամ մեկից ավելի անվանակարգերի համադրման դեպքում) 

* Առաջնահերթություն է տրվում արվեստի տարբեր ուղղություններում ժանրային համադրմամբ նախագծերին

*Առաջնահերթություն է տրվում այն նախագծերին, որոնք իրականացվում են համայնքներում, պատմամշակութային կամ բնության հուշարձան տարածքում

* Համայնքներում իրականացվող նախագծերի դեպքում առաջնահերթություն է տրվում հրավիրյալ ստեղծագործողների (բեմադրիչ, բեմանկարիչ, երաժիշտ) մասնակցություն ենթադրող հայտերին (կցել համագործակցությունը հաստատող փաստաթղթերի պատճենները):
II. ՄՐՑՈՒՅԹԻ ԱՆՑԿԱՑՄԱՆ ԺԱՄԱՆԱԿԱՑՈՒՅՑԸ
5. Մրցույթն իրականացվում է հետևյալ ժամանակացույցով.

	
	1-ին մրցութաշրջան
	2-րդ

մրցութաշրջան
	3-րդ

մրցութաշրջան

	Մրցույթի մեկնարկ
	18.12.2019
	04.03.2020
	01.07.2020

	Հայտերի ներկայացման վերջնաժամկետ
1-5-րդ և 9-րդ անվանակարգ
	17.01.2020
	27.03.2020
	26.07.2020

	6-8-րդ անվանակարգ
	13.01.2020
	
	

	Մրցույթի արդյունքների հայտարարում
1-5-րդ և 9-րդ անվանակարգ
	27.02.2020
	27.04.2020
	27.08.2020

	6-8-րդ անվանակարգ
	30.01.2020
	
	

	Ծրագրի իրականացման մեկնարկ
	01-03.2020
	01-06.2020
	01-10.2020


III. ԾՐԱԳՐԻ  ՏԵՎՈՂՈՒԹՅՈՒՆԸ  ԵՎ  ԲՅՈՒՋԵՆ

6. Դրամաշնորհները տրվում են միայն ընթացիկ տարվա համար։ Կախված ուղղությունից, նախարարության ռազմավարական գերակայությունների հետ համապատասխանությունից և ներկայացված բյուջեի ծավալներից՝ ծրագրերը կարող են ֆինանսավորվել մասնակի կամ ամբողջապես (առաջնահերթությունը կտրվի համաֆինանսավորվող ծրագրերին)` բացառությամբ գիշերային ակումբների, խաղատների և բուքմեկերական ընկերությունների։ 
7. Հայաստանյան և միջազգային ընդգրկում ունեցող այն ծրագրերը, որոնց նախապատրաստման համար պահանջվում է ավելի ժամանակ, քան մրցույթի մեկ պարբերաշրջանն է, կարող են առաջարկվել նախորդ պարբերաշրջաններում, պայմանով, որ հայտադիմումի մեջ հստակ հիմնավորվի դրանց ընդգրկունությունը և աշխատանքային ժամանակացույցի մեջ մանրամասն նշվեն իրականացման փուլերը։ 
IV. ՄՐՑՈՒՅԹԻՆ ՆԵՐԿԱՅԱՑՎՈՂ ՊԱՀԱՆՋՆԵՐԸ
8. Մրցույթին կարող են մասնակցել Հայաստանի Հանրապետությունում գրանցված շահույթ չհետապնդող կազմակերպությունները, որոնք ունեն ժամանակակից արվեստների, գրականության, ստեղծարար արդյունաբերության, մշակութային կրթության, մշակութային ժառանգության հետազոտության և կառավարման, մարզերում մշակութային կյանքի ակտիվացման, մշակութային զբոսաշրջության և ներառականության խթանմանն ուղղված նորարական և հեռանկարային նախագծեր:

9. Մրցույթի մասնակցության փաթեթը ներառում է՝

1) Հայտադիմում՝ համաձայն ձևաչափի (Ձև N 1),

2) Նախահաշիվ՝ համաձայն ձևաչափի (Ձև N 2),

3) Կազմակերպության կանոնադրության և պետական ռեգիստրի վկայականի պատճենները,

4) Տեղեկանք հարկային ծառայությունից՝ հարկային պարտավորություններ չունենալու վերաբերյալ,

5) Տեղեկանք նախագծի համագործակից և համաֆինանսավորող կազմակերպությունների մասին 

6) Ծրագրին առնչվող նյութեր (առկայության դեպքում)՝ լուսանկարներ, տեսանյութեր, ձայնագրություններ, էսքիզներ:
7) Մրցույթի ֆորմալ պահանջներին բավարարելու համար կազմակերպությունը ծրագրային հայտի հետ միաժամանակ պետք է կցի՝ ծրագրերի ապրանքների, ծառայությունների և աշխատանքների նվազագույն գները (միավորի արժեքը) որոշելու համար իրականացված առնվազն 3 գնային հարցումները՝ ընտրելով ամենացածր առաջարկված գինը: Գնային հարցում համարվում են կազմակերպության հարցման հիման վրա տրված գրավոր կնքված /ստորագրված (կնիքի բացակայության դեպքում) և ստորագրված պաշտոնական գնային առաջարկները կամ գնացուցակ (pricelist առկայության դեպքում), որը պետք է ներբեռնել էլեկտրոնային կայքէջերից: Գնային հարցումները չեն կարող համարվել իրականացված, եթե դրանք ներկայացվում են հղման տեսքով (link): Գնային հարցման արդյունքները հանդիսանում են ծրագրային հայտի հավելված, որը անհրաժեշտ է ներկայացնել ծրագրային հայտի հետ:  

10. Ներկայացված ծրագրի նախահաշվում չեն կարող ընդգրկվել կապիտալ բնույթի և հյուրասիրությունների /ֆուրշետ/ ծախսեր:

V. ՄՐՑՈՒՅԹԻ ԱՆՑԿԱՑՄԱՆ ՓՈՒԼԵՐԸ

11. Մրցույթն անցկացվում է երկու փուլով. հայտերի ընդունում և հարցազրույց առաջին փուլը հաղթահարած դիմումատուների հետ: 
12. Հայտը ներկայացվում է նախարարության ընդհանուր բաժին՝ թղթային տարբերակով և էլեկտրոնային կրիչով, և ընդունվում է՝ մինչև մրցույթի մասին հայտարարությամբ սահմանված ժամկետի ավարտը: Հայտերը ստանալուց հետո ընդհանուր բաժինը դրանք փոխանցում է ըստ ոլորտային անվանակարգերի՝ համապատասխան վարչությանը: Մասնակիցը չի կարող նույն անվանակարգով, նույն մրցաշրջանում ներկայացնել մեկից ավելի հայտ: Համապատասխան վարչությունը վարում է առանձին գրանցամատյան, որտեղ հայտերը գրանցվում են՝ ըստ ստացման հերթականության՝ ծրարի վրա նշելով գրանցման համարը, տարեթիվը, ամիսը, ամսաթիվը և ժամը :

13. Մասնակիցը մինչև հայտերը ներկայացնելու վերջնական ժամկետի ավարտն իրավունք ունի հետ վերցնելու իր հայտը:

14. Հայտերի ընդունման վերջնաժամկետի ավարտից հետո 3 աշխատանքային օրվա ընթացքում նախարարության համապատասխան վարչությունն ամփոփում է ստացված հայտերը, կազմում համապատասխան տեղեկանք` նշելով միայն ներկայացված հայտերի քանակը և փակ ծրարի վրա նշված կոդը: Նախարարության ընդհանուր բաժինը մրցույթի անցկացման օրը հայտերը և տեղեկանքը ստացականով հանձնում է համապատասխան մրցութային հանձնաժողովի նախագահին:
15. Հանձնաժողովի անդամները հայտերի բացման նիստում որոշված ժամկետում սահմանված կարգով գնահատում են մրցույթի մասին հայտերը, ստորագրում և հանձնաժողովի քարտուղարին են փոխանցում գնահատման թերթիկների առաջին փուլի օրինակները:

16. Առաջին փուլը հաղթահարած դիմումատուները հրավիրվում են հարցազրույցի, որի արդյունքում հանձնաժողովի անդամները կայացնում են վերջնական որոշում: 
17. Մրցույթի արդյունքներն ամփոփվում են հանձնաժողովի ամփոփիչ նիստում` հանձնաժողովի անդամների կողմից ներկայացված գնահատման թերթիկների հիման վրա:Հանձնաժողովն ընդունում է որոշում այն կազմակերպության (կազմակերպությունների) ցանկը հաստատելու մասին, որի հետ կարող է կնքվել դրամաշնորհի տրամադրման` նվիրաբերության պայմանագիր, և այն կազմակերպության (կազմակերպությունների) մասին, որի հետ չի կարող կնքվել նման պայմանագիր:

18. Հանձնաժողովի որոշման ընդունման օրվան հաջորդող 5 աշխատանքային օրվա ընթացքում հանձնաժողովի նախագահը հանձնաժողովի որոշումը ներկայացնում է համապատասխան վարչություն, այնուհետև ֆինանսաբյուջետային վարչությանը՝ վերլուծություն կատարելու և մասնակի կամ ամբողջական  ֆինանսավորման չափը որոշելու համար:

19. Մրցույթում հաղթող ճանաչված նախագծերը հաստատում է մարմնի ղեկավարը:

20. Պետական մարմնի ղեկավարը սույն կարգի որոշումն ստանալու օրվանից 5 աշխատանքային օրվա ընթացքում հաստատում կամ մերժում է այն:

21. Պետական մարմնի ղեկավարի կողմից հանձնաժողովի որոշումը հաստատվելու օրվան հաջորդող 5 աշխատանքային օրվա ընթացքում պետական մարմնի գլխավոր քարտուղարը պայմանագրի նախագիծը տրամադրում է այն կազմակերպությանը (կազմակերպություններին), որի հետ պետք է կնքվի պայմանագիր: Կազմակերպությունը պայմանագրի նախագիծն ստանալու օրվանից 10 աշխատանքային օրվա ընթացքում պետական մարմնի գլխավոր քարտուղարին է ներկայացնում իր կողմից ստորագրված և կնքված պայմանագրի երկու օրինակը: Աշխատակազմի ղեկավարը կազմակերպության կողմից ստորագրված և կնքված պայմանագրի օրինակներն ստանալուց հետո 3 աշխատանքային օրվա ընթացքում ստորագրում ու կնքում է դրանք և մեկ օրինակը նույն օրը վերադարձնում պայմանագրի կողմ հանդիսացող կազմակերպությանը:

22. Պետական մարմնի ղեկավարի և հանձնաժողովի կողմից մերժված հայտերի վերաբերյալ որոշումը հաստատվելու օրվան հաջորդող 10 աշխատանքային օրվա ընթացքում համապատասխան վարչությունը ծանուցում է կազմակերպությանը (կազմակերպություններին): 

